Binuhatan 21:15-36

ANG KATAPUSAN NGA PAGLAKAT SA JERUSALEM... (3 KA BUTANG)

= 1°" - HALIN SA CAESAREA PA JERUSALEM... vs. 15-16

o 1% - Si Pablo kag ang iya mga upod nagpanlakaton pa Jerusalem... vs. 15-16

* Ang isa sa mga sumulunod naglakat upod saila si ‘Mnason sang Cyprus’...

e Si Mnason isa ka sumulunod sang una ni Jesu Cristo...
e Siguro siya ang una nga nagtuo-siguro sang Pentecostes...

*» Ang hambal diri nga tigulang na si Mnason.

e Leviticus 19:32 - “Tahura ninyo ang mga tigulang, kag tahura man ninyo ako
nga inyo Dios. Ako amo ang Ginoo.”
e Sa aton tion ginatagaan sang dungog ang mga tigulang...
e Pero daw amat amat na impluwensiyahan na kita sang iban nga pungsod...
e Respetuhon ang mga tigulang-ang ila inagyan naghatag kaalam nga aton kinanglan
o 2" - Ang siyudad sang Jerusalem 120km halin sa Caesarea...

» Manaog ka sa dulungkaan kag magalakat ukon sa kabayo...

e Mga isa ka adlaw ang lakat-nagplano ang grupo nga magtulog...
e Si Mnason may balay sa higad dalan pakadto sa Jerusalem...

e Amo na ang ila plano nga mag-istar sila didto...

e Pero indi garantiya-naghalin sila sa Caesarea nga wala gid plano!

» Kita gusto naton sigurado nga plano antis maglakat sa pagtuo...

Basi antis ka manugid sang pulong gusto mo garantiya nga maluwas sila...

Antis ka magbulig sa iban-gusto mo garantiya nga ang bugayan ka man sang Dios...
Ang isa lang ka garantiya sa aton-wala sang may matabo kun indi kita magtikang!
Kun indi kita manugid sang Pulong siguro gid nga wala sang may maluwas...

Kun indi kita magbulig sa iban-sigurado nga wala ka bugay...

Indi kita mangita sang garantiya-dapat maglakat sa pagtuo kag magdayaw sa Ginoo!

= 2" — MAY PROBLEMA KITA... Vs. 17-26

o 1°'-Si Pablo ginbaton sang simbahan sa Jerusalem sa ila pag-abot... vs. 17-19

» Sigurado kya may dala siya nga kuwarta halin sa mga Gentil nga simbahan...

e Pero pagkadason nga adlaw si Santiago (utod ni Jesus) kag ang mga lider sang simbahan
nga istorya kay Pablo...

Gulpi lang may problema...

Ang mga Judio nga nagpanggamo sa Binuhatan 15 - naglalis nga mga Gentil dapat tulion
Naghimo sang gamo nga nagbahi bahin ang simbahan sa Jerusalem!

Mga Kristohanon nagahimo sang dalagko nga mga problema bisan gamay lang nga butang. ..

Imbis nga mag-isa kita mismo nagapangita rason nga mag atake sa isa kag isa!

Ang aton lang nga natuohan, aton grupo, aton opinyon, nagatunga kita!

Kun indi kita naga-isa ang simbahan indi epektibo kay Jesus-indi makasanag...
Imbis nga makita ang palangga ni Jesus sa aton-ang makita nila nga naga away kita
Nanamian si satanas nga magtunga ang simbahan-para indi na kita kabato sa iya!
Sako kita inaaway sa isa kag isa-ang kalibutan nga kinanglan kaluwasan wala na!

Nabatyagan ni Pablo ang indi pagsugot sa ila siguro nga mga guya...

Si Pablo nagdala regalo sa ila-tani dapat malipay kag mapasalamat sila!

Pero imbis mangakig si Pablo naghambal sa ila nga parti tanan sa ginhimo ni Jesus...
Ginsugid niya ang natabo sa mga Gentil nga simbahan sang Dios!

Ang yabe sa pag-isa sang mga kasimbahanan amo si Jesus!

Ang tan-awon naton kun ano ang pareho nga pagpati kag pabayaan ang mga indi pareho...
Ang mga tumuluo masugtanay sa importante nga mga doctrina sa Bibliya- ang kaluwasan ni
Jesus!

Ang mga indi importante- dapat magsugtanay nga indi kita palareho/indi pag awayan...
Ang tatlo ka persona sang Dios/kaluwasan paagi sa krus ni Jesus-imporatante nga tuohan!
Simba sa Domingo/palda magsimba ukon indi/tunog o hinay nga kanta-indi ina importante.
Efeso 4:2-6 - “Magmapainubuson kamo kag magmalulo sa isa kag isa. Maghigugmaanay,
magpinatawaray, kag batasa ninyo ang kakulangan sang isa kag isa.”

Kita isa ka pamilya kay Jesus-dapat mag intiendhinay kita sa isa kag isa!

Pagkabati sang mga Manugdumala sang mga ginhimo sang Dios nagdayaw sila sa Dios!

[sa lang ka Jesus-isa ka krus-isa ka kaluwasan-isa ka langit...

Tanan kita maupod sang wala sang katapusan-sugudan naton subong!

Indi lain nga may lain lain kita nga simbahana nga aton nanamian...

Ang problema kun magsunod kita sa tawo sang sap ag-isa kay Jesus!

Kun ang indi pagintiendihanay ang tagaan tion sang sap ag-isa bilang pamilya sang Dios.
Kag kun tindugan naton ang ngalan sang simbahan/relihiyon/imbis si Cristo!

o 2" -Ang problema sang mga Judio kay Pablo... vs. 20-22

Ang Dios may ginhimo sa Jerusalem-linibo ka mga Judio ang nagpalapit sa pagtuo kay Jesus...

Ang problema nga ang mga Judio nagkalaluwas may mga panginawi sila bilang mga Judio...
Padayon ang ila pagsunod sa mga mando sang Layi ni Moises...

Ang mga bag-o nga tumuluo naakig sang pagkabati nila kay Pablo nga ginpanginwala ang
Layi ni Moises...

Nagtudlo kuno si Pablo nga ang mga Judio indi na pagtulion-indi magsunod sa tradisyon.

Naglalis si Pablo- Binuhatan 15 -Ang mga Gentil indi pagtulion para maluwas!

Pero wala niya ginpanginwala ang layi ni Moises-ang iya tudlo indi maluwas paagi sa Layi...
Magtahod sa ginikanan/indi mangawat/indi magbutig/indi magpatay/indi maghisa...

Ini nga mga patakaran indi makaluwas sa aton sa impierno-nagatudlo ini sa aton..

Damo nga mga tawo abi nila maayo sila kay wala sila kabalo sang Layi...

Ang Layi sang Dios kaangay sang espiho-nagapakita nga kita tuod makasasala...
Nagapakita nga kita makasasala-para makita naton nga kinanglan naton si Jesu Cristo!
Maluwas ktia kun magtuo sa sakripisyo nga ginhimo ni Jesus tungod sang sala sa krus...
Indi mapangabudlayan para makapa langit kita-regalo ini sang mga nagtuo kay Jesus!



Efeso 2:8-9 - “Kay tungod sa bugay sang Dios naluwas kamo paagi sa inyo pagtuo kay

Jesu-Cristo. Ini regalo sang Dios kag wala nabasi sa inyo maayo nga mga binuhatan, gani

wala gid sing may makapabugal.”

o 3" - Ang mga lider kabalo sang ang mga Judio kabati nga nag-abot si Pablo... vs. 23-25

» Para nga indi magdako ang problema-may ginpangabay sila nga himuon...

May 4 ka lalaki nga nagsaad kag dapat kompletohon ang seremonya sa Templo...
Nazareo nga saad - Numero 6 - may mga halad kaangay sang pagpakalbo!

Ang mga Manugdumala naghambal kay Pablo nga bayadan ang ila kinahanglan...
Mapakalbo sila para makita sang tanan-napakita ni Pablo nga maayo siya nga Judio!
Pero ang mga Gentil nga mga simbahan ginasandigan gihapon ang ang Binuhatan 15!

» SiPablo handa maglakat sa ila nahambal...

Ang ila motibo nga si Pablo indi magkabuhi sa idalom sang layi...

Ang ila nga handom nga indi maakig ang mga Judio nga mga tumuluo...

Kun magreklamo kita sang mga layi nila para lang sang ila pagkamatarong...

Ang resulta indi kita pagsapakon kag ang katapusan away ang madangtan...
Respetohon ang pagtandog sang tagipusoon sang iban-tinguhaan nga indi masakitan
ang iban sa ila mga patakaran...

Kag mamati sila sa imo nahambal-handa sila magtan-aw sang imo ihimplo...

Para mapakitaan sila sang maayo nga pamaagi-relasyon kay Jesus nga magbag-o sang ila
tagipusoon!

Pero kun ang layi nagabalag sang Pulong sang Dios-sundon naton ang Bibliya!

= Si Pablo handa magsunod sang ila gina ayo nga himuon kay ang simbahan lain napatihan...

Nakabalo siya nga ang simbahan sa Jerusalem lain sang sa Gentil nga mga simbahan...
Sang ara siya sa Jerusalem, ginasunod niya ang ila mga layi bilang Judio...

Pero kun ara siya sa Gentil nga simbahan-ginasunod niya ang ila layi bilang Gentil...

1 Corinto 9:22 - “Nagapakigbagay ako sa mga tumuluo nga maluya ang pagtuo agod
mapabakod ko sila sa Ginoo. Nagapakigbagay ako sa tanan bisan ano ang ila kahimtangan,
agod sa bisan ano nga paagi maluwas ko ang iban sa ila.”

Ang Ginoo nagatugot sa aton nga damo klase nga denominasyon sa simbahan...

Lain lain nga mga patakaran pero isa ka Ginoo...

Ang rason nga ang simbahan makalab-ot sa iban nga klase sang tawo...

Ang isa ka tawo basi gusto ang isa ka tradisyon sang Katoliko...

Ang isa basi namian ang mas tunog nga kanta sang Pentecostal nga simbahan...

Ang isa basi mas lapit siya sa Dios sa pagtudlo sang Evangelical nga simbahan...
There are many churches for many different kinds of people!

Damo klase nga simbahan sa lain nga klase sang mga tawo!

= 3% — ANG PUWERTAHAN GINSIRAD-AN KAY PABLO... vs. 27-36

o 1°'- Pagkadason nga adlaw si Pablo nanudlo sa Templo upod sang 4 ka lalaki... vs. 27-30

» Nagpabalo siya sang saad sang Nazareo kag naghatag sang ila halad...

Malip-ot lang nga saad kay sa katapusan sang 7 ka adlaw si Pablo nagbalik sa Templo...



e Ang iban nga mga lalakit halin sa Asia nakilal-an nila si Pablo halin sa Efeso...

e Basi amo man nga mga Judio-Alexander ang nagsugid kay Pablo sang paginamo-
Binuhatan 19

e 2 Timoteo 4:14 - “Tama kalain ang mga ginhimo sa akon ni Alexander nga panday sang
metal.”

e (usto na nila tapuson ang ginsugudan nila sa paghingabot kay Pablo!

Gindakop nila si Pablo kag gin akusahan nga siya nagdala sang Gentil sa Templo...

Sa atubangan sang Templo may nakasulat- ‘Judio Lang’...

If you tired to enter and were not a Jew - the sign threatened DEATH!

Kun magsulod ka nga indi ka Judio ang pina kamatayon!

Nakita nila si Pablo nga nagalakat sa siyudad sang Tromphimus

Ang isa sa mga Gentil nga nag-upod kay Pablo halin sa Efeso nga nagdala sang regalo...
Sigruo amo ato nga pinsar ni Pablo nga labag sa Layi kay ang Gentil nagsulod sa kudal...
Ang mga Layi amo ang nagapalayo sang mga tawo sa Dios!

Ang iban nga mga tawo indi komportable magpalapit sa ‘balay sang Dios’...

Kag ang mga nagalabag amo ang mga layi kag tradisyon nga indi sila pwede!

Ang nahadlukan nila nga indi sila pwede gani nagapalayo nalang sila!

Ang bilog nga siyudad nagkaginamo...

Ang mga tawo nag-abot kag ginlagas si Pablo kag ginpa guwa sa Templo...

Kag ginsirad-an ang puwertahan sang Templo paguwa ni Pablo...

Gusto sang mga tawo nga kuhaon kag patyon si Pablo!

Ang kahigayunan sang pagsugid kay Jesus sa mga Judio ginsirad-on kay Pablo...

Tion na para si Pablo mangin Apostol sang mga Gentil nag amo ang pagtawag sang Dios!
1 Timoteo 2:7 - “Gani ginpadala niya ako bilang apostol kag manunudlo sa mga indi Judio
agod iwali ang parte sa pagtuo kag kamatuoran. Nagasugid ako sang matuod sa inyo.
Wala ako nagabutig.”

e May mga tion nga ang Ginoo magsira ukon mag-abri sang kahigayunan sa aton kabubhi...
e Indi kita mangita bintana nga taklasan-mangita kita kun diin naga una ang Ginoo!

o 2" - Ang mga Romanhon nga lider nakabati sang kinagamo... vs. 31-36

Adlaw ato sang pista sang Pentecostes kag kumander gusto na untaton ang ginamo...

e Nagpadala siya sang damo nga mga soldado...
e Sang nakita nila ang damo nga mga soldado gin-untatan nila bakol si Pablo!

Gingapos si Pablo sang duha ka kadena nga daw isa siya ka delikado nga criminal...

Kag ang kumander nagpamangkot kun ano ang iya ginhimo...

Pero lain lain ang ila mga sabat...

Indi na si Pablo makalakat sang sobra nga pagbakol sa iya...

Samtang ginhakwat siya pa guwa ang mga tawo nagasinggit- ‘Patyon siya’...
Natuman ang pagtagna ni Agabus-gingapos kag gintugyan siya sa mga Gentil...
Makita naton nga pareho ang natabo sang paglansang ni Jesus sa krus...

Kun magsunod kita sa kay Jesus-ang pagtrato kay Jesus pareho man ang aton maagyan...
e Sa amo na nga rason mas hapos nga mag-upod sa kalibutan sang sa magtindog kay Jesus

Kay kun ang mga butang sa kalibutan aton himuo-palanggaon kag batunon kita...
Batunon kita sang kalibutan kay maintra kita sa ila...

Pagkatapos simba isa ka adlaw-may isa ka tawo nga permi nagakadto sa simbahan...
Nagapungko siya sa lamisa kag nagainom kag naga agda sang nagaagi nga mag-intra...
Gusto niya maghimo pareho sang iya nahimo-para nga indi siya makosensya!

Indi kita magsunod sa kalibutan-tan-awa kun diin sila pakadto...

Gusto naton magsunod kay Jesus-ang kitid nga dalan nga pakadto sa kabuhi nga wala
sang katapusan...

Kag mangin suga sang kalibutan-para madala sila kay Cristo!



